
Ikasgairen ebaluazioa formatu ez-presentzialean gauzatzeko programazioa 
Programación para el desarrollo de la evaluación de la asignatura en formato no-presencial 

Irakasgaiaren saio magistralen eta mintegietan, bai presentzialetan zein on-linekoetan 
burututako jarduera indibidual zein taldekoen ebaluazioa jarraia izango da, irakasgaiko gida 
ofizialean agertzen den moduan. Hala ere, kalifikaziorako portzentajeak aldatu dira, 
irakasgaia osorik ebaluazio jarraiaren bidez ebaluatuz, UPV/EHUko ikasleen ebaluaziorako 
araudiaren eta “EHU edonondik ebaluazioa” dokumentuaren  gomendioei jarraituz. Hona 
hemen azken kalifikaziorako erabiliko diren portzentaje berriak:  
 

 Irakasgaiko memoria (taldeko nahiz bakarkako lanen bilduma): % 70 
 Ahozko aurkezpena (taldekoa): % 15 
 Moduluko Diziplinarteko Jarduera (MDJ): % 15 

 
Ikasgaia gainditzeko beharrezkoa da atal guztiak gainditzea (eta euskal taldearen kasuan, 
atal guztietan euskararen erabilera zuzen eta egokia bermatzea,  hau da, hizkuntzaren arau 
ortografiko-gramatikalak jarraitzea eta dagokion terminologia espezializatua erabiltzea). 
Ahoz zein idatziz, euskaraz zein gaztelaniaz, gehienez bost akats larri onartuko dira, hortik 
gora ez-gainditutzat kalifikatuko da. Hala ere, memoriaren kasuan, ulergarritasun edota 
zehaztasun akatsak gertatzen direnean, itzulpen eskasak egin direlako edota adierazpide 
okerra erabiltzeagatik, ikasleari/taldeari bi eguneko epea eskainiko zaio idatzia zuzentzeko.  
 
Memorian irakasgaian burututako jarduera guztiak bilduko dira. Memoriaren ebaluaziorako 
irizpideak honako hauek izango dira: informazioa ordenatuta egotea; lanen kalitatea eta 
jorratutako gaiei buruz erakutsitako sakontasuna eta hausnartzeko gaitasuna; ekarpenen 
arrazoibideak eta koherentzia, ondorioek gaiaren ikuspegi integrala eskaintzen dutela eta 
argudiaketa argia eta koherentea dela, ikasturtean zehar landutako jakintza teorikoak eta 
praktikoak txertatuz. Ezin izango da aurkeztu hirugarrenek egindako lanaren kopia edo 
imitazioa. Ikasleek aipamen arauak ezagutu eta erabili behar dituzte. Plagioaren susmoak 
lanak errefusatzea ekar dezake eta ondorioz, irakasgaia ez gainditu.  
 
Ahozkoa aurkezpenari dagokionez, bideokonferentzia bidez burutuko ebaluaziorako proba 
sinkronikoa izango da, eta irakasleak baimena eskatuko dio ikasle taldeari aurkezpena 
grabatzeko BBC aplikazioak eskainitako aukera baliatuz eta “EHU edonondik ebaluazioa” 



 

dokumentuaren  gomendioei jarraituz. Ezinezkoa denean proba sinkronikoa egitea, 
irakasleak ikasleekin adostuko du alternatiba bat “EHU edonondik ebaluazioa” 
dokumentuan jasotako aukeren artean.  Bestalde, zeregin honen kalifikaziorako honako 
irizpideak erabiliko dira: taldekide bakoitzak ahozko komunikazio gaitasuna erakusten duen 
eta taldeak aukeratutako gaiaren azalpena argia eta ordenatua egiten duen, arreta berezia 
jarriz, aztertutako kolektiboaren edo arazo sozialaren deskribapen kualitatiboa eta 
kuantitatiboa eskaintzen den, aukeratutako legearen gainean egindako azterketaren 
sakontasuna eta nazioarteko ikuspegia ematen den. 
 
Irakasgai honetan, azken kalifikazioa puntu bat igotzeko aukera dago, irakasleak zehaztutako 
bestelako jarduera gehigarrien bitartez. 
 
Ebaluaketa jarraiari uko egin dioten ikasleek, amaierako ebaluazioa egiteko eskubidea dute. 
Horretarako ikasleak irakasleari ebaluazio jarraiari bere ukoa idatziz jakinarazi behar izan dio 
9. astea baino lehen. Kasu honetan ikasleak irakasgaiko ikaskuntzak eta gaitasunak 
barneratu dituela erakusteko, bakarka egin beharko ditu memoria eta aurkezpena. Bestalde, 
kalifikaziorako erabiliko diren portzentajeak eta irizpideak, ebaluazio jarraiaren berdinak 
izango dira.  
 
Ezohiko deialdian ikasleari proba bakarra egingo zaio, irakasgaiko jakintzak eta gaitasunak 
bereganatu dituela egiaztatzeko. Proba horrek irakasgaiko notaren % 85a balioko du eta 
egiaztatzeko MDJ egina izan behar du. 

